
						Oddi ar Wicidestun

					

					


					
					
					Prawfddarllenwyd y dudalen hon


"Ha! Owain ap Cadwgan,

Pa beth a fynni di?"

"O ddewin hysbys, ceisio'r ferch

A gerais yr wyf i."



"Och! Owain ap Cadwgan,

Mynega im pa le

Yr oeddyt pan fu gwympo Rhys

A llosgi llys y De?"



"Ni chwympodd llew Deheubarth,

Nid oedd a drechai Rhys!"

"Mae castell estron ar y fan

Lle'r oedd ei lydan lys !"



"O Dduw! a laddwyd hithau,

Y ferch a gerais gynt?"

"Y gelyn traws a'i dug, a thi

Ar lawer ofer hynt!"






III.





Gwanychodd braich Cadwgan,

A phylodd min ei gledd,

A daeth y gŵr a garai'r gad

Yn ŵr a geisiai hedd.



I feithrin mwyn dangnefedd

A rhinwedd o bob rhyw,

Gwnaeth wledd Nadolig yn ei lys

Er anrhydeddu Duw.

